
             ᐊᖏᖅᑎᑦᑎᒐᓱᐊᕐᓂᕐᒧᑦ ᑐᓴᒐᒃᓴᐃᑦ 
ᓄᓇᕗᒻᒥ ᐱᓕᕆᔩᑦ/ᒐᕙᒪᒃᑯᑦ ᐱᓕᕆᔨᖏᓐᓄ ᑲᑐᔾᔨᖃᑎᒌᒡᔪᐊᑦ ᑲᓇᑕᒥ 

(ᑲᑐᔾᔨᖃᑎᒋᖏᓐᓂ 7) ᐃᓚᒋᔭᐅᔪᑦ ᖁᓪᓕᒃᑯᑦ ᐆᒻᒪᖁᑎᓕᕆᔨᒃᑯᑦ ᑯᐊᐳᕆᓴᖏᓐᓄ 

(QEC-ᑯᓐᓄᑦ) 

 
ᑲᔪᓯᓯᒪᑎᐊᖅᑐᑦ ᐊᖏᕈᑎᒃᓴᓕᐅᖅᐸᓪᓕᐊᔪᒪᓂᕐᒧᑦ ᑲᑎᒪᓂᖏᑦ ᐃᖃᓗᖕᓂ! 

ᓄᕕᐱᕆ 18, 2016 – ᑲᑎᒪᔭᖅᑐᖅᓯᒪᓚᐅᖅᑐᑦ ᖁᓪᓕᒃᑯᓐᓄᑦ ᐆᒻᒪᖁᑎᒃᓴᓕᕆᔨᒃᑯᑦ ᑯᐊᐳᕇᓴᖏᓐᓂ ᐊᖏᖃᑎᒌᒐᓱᐊᖅᑏᑦ 

ᑯᐊᐳᕇᓴᖏᓐᓂ ᐃᓚᐅᓚᐅᖅᑐᑦ ᐱᒻᒪᕆᐅᔪᓂᒃ ᐊᖏᖃᑎᒌᒐᓱᐊᕐᓂᕐᒧᑦ ᑲᑎᒪᔾᔪᑎᖃᕐᓂᖅ ᐃᖃᓗᖕᓂ, ᓄᕕᐱᕆᐅᑉ ᑕᖅᑭᖓ 

ᐱᒋᐊᕋᑖᖅᑎᓪᓗᒍ, ᐸᕐᓇᒃᐸᓪᓕᐊᓂᖏᓐᓄᑦ ᐊᖏᖃᑎᒌᒍᑕᐅᔭᕆᐊᖃᕐᓂᐊᓕᖅᑐᓂᒃ ᑕᒪᐃᓐᓂᑦ ᐱᓕᕆᔨᓕᒫᖏᓐᓄᑦ 

ᐊᖏᕈᑎᒃᓴᐃᑦ. ᒫᓐᓇᐅᓕᖅᑐᖅ ᑕᒪᐃᓐᓄᑦ ᐊᖏᕈᑕᐅᓯᒪᔪᑦ ᐃᓱᓕᕝᕕᒃᓴᖃᕐᒪᑕ ᑎᓯᐱᕆ 31, 2016-ᒥ.  
 
ᑕᐃᒃᑯᐊ ᑐᕌᒐᖃᓚᐅᖅᐳᑦ ᑲᑎᒪᔾᔪᑎᖃᖅᑐᑦ ᒪᑯᓂᖓ: 

 ᕿᒥᕐᕈᐊᖅᑕᐅᓂᖏᓐᓂ ᑐᒃᓯᕋᐅᑎᒃᓴᖏᑦ ᐱᒋᐊᖅᑎᑕᐅᔪᒪᓂᐊᖅᑐᓄᑦ ᐃᓚᒋᔭᐅᓂᐊᖅᑐᑦ, 

 ᓴᓇᔭᐅᕙᓪᓕᐊᓂᖏᓐᓄᑦ ᑎᑎᕋᖅᓯᒪᔪᒃᓴᐃᑦ ᐊᖏᖃᑎᒌᒎᑎᒃᓴᑎᒍᑦ ᐱᔪᒪᔭᐅᓂᐊᖅᑐᑦ, 

 ᓂᕈᐊᖅᑕᐅᓂᖏᑦ ᐊᖏᖃᑎᒌᒐᓱᐊᖅᑎᒃᓴᕆᔭᐅᓂᐊᖅᑐᑦ, ᐊᒻᒪᓗ 

 ᓯᕗᓕᐅᖁᔭᐅᓂᖏᑦ ᐱᔪᒪᔭᐅᓂᐊᖅᑐᑦ ᓇᓗᓇᐃᔭᖅᑕᐅᓂᖏᑦ. 
 
ᐊᖏᖃᑎᒌᒐᓱᐊᖅᑎᒃᓴᓄᑦ ᐱᒋᐊᖅᑎᑕᐅᔪᒪᓂᐊᖅᑐᑦ ᐱᔭᕇᖅᑕᐅᓂᐊᖅᑐᑦ, ᐊᑐᐃᓐᓇᕈᖅᑎᑕᐅᓗᑎᒡᓗ ᐃᓚᒋᔭᐅᔪᓄᑦ 

ᖃᓄᐃᓕᖓᓂᖏᑦ ᑭᖑᓂᐊᒍᑦ ᔫᓐᓂᐊᓐᑯᑦ ᖃᐃᑦᑎᔭᐅᓚᐅᕐᓗᑎᒃ ᐊᒻᒪᓗ ᑐᓂᓯᓚᐅᕐᓗᑎᒃ ᐱᑕᖃᓕᖁᓂᐊᖅᑕᖏᓐᓂᒃ 

ᐱᓕᕆᑦᑎᔨᒥᓂᒃ.  
 
ᐅᑯᐊ ᑕᒡᕙ ᐊᖏᖃᑎᒌᒐᓱᐊᑦᑎᐅᓂᐊᖅᑐᑦ: 

ᐱᓕᕆᔨᖏᑦ     ᑭᖓᕝᕕᖅᑎᒃᓴᖏ/ᐃᓇᖏᖅᑎᒃᓴᖏᑦ 

ᔾᔭᓃᓐ BᐊDᓄ  Jenine Bodner   1. ᑏᕕᑦ FᐅᐊD David Ford 

ᑯᕆᔅ ᒪᓗᐃ Chris Molloy   2. ᓖᓴ ᑰᒃ Lisa Kirk 

ᑯᕋᐃᒡ ᓯᒪᐃᓚᖅ Craig Simailak   3. ᑖᒻ ᕋᑐᕗᑦ Tom Rutherford 

ᓛᓐᔅ ᓴᒧᔅ Lance Summers   4. ᐋᑕᒥ ᕿᓗᕿᓴᖅ Adam Kilukishak  
 
ᐅᑯᐊᑕᐅᖅ ᐃᓚᐅᓂᐊᕐᒥᔪᑦ:  Bᐃᐅᓪ Fᐊᓄᓪ Bill Fennell, ᓄᓇᕗᒻᒥ ᐱᓕᕆᔨᓄᑦ/ᐃᖃᓇᐃᔭᖅᑎᓄᑦ ᔪᓐᓂᐊᓐᑯᑦ 

ᑲᑐᔾᔨᖃᑎᒌᖏᖕᓄᑦ ᐊᖓᔪᖄᖅ, Dᐋᓂᐅᓪ ᑭᓐᓯᐊᓚ Daniel Kinsella, ᒐᕙᒪᒃᑯᑦ ᐱᓕᕆᔨᖏᓐᓄᑦ ᑲᑐᔾᔨᖃᑎᒌᒡᔪᐊᓄᑦ 

ᑲᓇᑕᒥ ᐊᖏᖃᑎᒌᒐᓱᐊᖅᑎᐅᔪᖅ; ᐊᒻᒪᓗ ᒫᑎᐅ Bᐅᕈᓖ Mathieu Brûlé, ᒐᕙᒪᒃᑯᑦ ᐱᓕᕆᔨᖏᓐᓄᑦ 

ᑲᑐᔾᔨᖃᑎᒌᒡᔪᐊᖏᓐᓄᑦ ᑲᓇᑕᒥ ᖃᐅᔨᓴᖅᑎᒋᔭᐅᔪᖅ, ᐃᓚᒋᔭᐅᓂᐊᖅᑐᑦ ᐊᖏᖃᑎᒌᒐᓱᐊᖅᑎᖏᓐᓄᑦ. 
 
ᐱᓕᕆᕕᖏᓐᓂᖔᖅᑐᑦ ᖃᐅᔨᑎᑦᑎᔾᔪᑎᒃᓴᐃᑦ ᐊᖏᖃᑎᒌᒐᓱᐊᕆᐊᖃᕐᓂᐊᓕᕐᓂᖅ ᑐᔪᖅᑕᐅᓂᐊᖅᑐᑦ ᑎᑎᖃᓂᒃ ᐱᓕᕆᑎᑦᑎᔪᑦ 

ᒫᓐᓇᓴᖑᓂᐊᖅᑐᖅ ᓯᕗᓂᒃᓴᒥ, ᑕᐃᒪᐃᓂᖓᓄᓪᓗ ᓂᕆᐅᒋᓕᖅᑕᕗᑦ ᐊᖏᖃᑎᒌᒐᓱᐊᕈᒫᓕᕐᓂᖅ. 
 
ᑕᐱᖃᐃᓐᓇᕐᓂᖅᓯ ᐊᒻᒪᓗ ᐃᑲᔪᖅᓱᐃᖏᓐᓇᕐᓂᖅᓯ ᐊᖏᖃᑎᒌᒐᓱᐊᖅᑎᐅᓂᐊᖅᑐᓄᑦ ᐱᑕᖃᕆᐊᖃᒻᒪᕆᖕᓂᐊᖅᑐᑦ 

ᐱᔪᓐᓇᖅᓯᔪᓐᓇᕐᓂᕐᒧᑦ ᑕᒪᐃᓐᓄᑦ ᐱᓕᕆᔩᓄᑦ ᐊᑐᕐᓂᐊᖅᑐᑦ ᐊᖏᕈᑎᒃᓴᐃᑦ ᓈᒻᒪᒍᓐᓇᕐᓂᖏᓐᓄᑦ ᖁᓪᓕᒃᑯᑦ 

ᐆᒻᒪᖁᑎᓕᕆᔨᒃᑯᑦ ᑯᐊᐳᕇᓴᖏᓐᓄᑦ ᐱᓕᕆᔨᓕᒪᓄᑦ. ᑐᓴᐅᒪᑎᑕᐅᖏᓐᓇᕐᓂᐊᖅᑐᓯ ᐊᑐᓂ ᑕᒪᐃᓐᓂᒃ ᐱᕙᓪᓕᐊᓂᓕᒫᖏᓐᓂᒃ 

ᑲᔪᓯᕙᓪᓕᐊᓂᖏᓐᓂ ᐊᖏᖅᑎᑦᑎᓇᓱᐊᕐᓂᖏᓐᓂ. 
 
ᑕᐱᕇᖕᓂᕐᒥᒃ, 

 

ᐊᖏᖅᑎᑦᑎᒐᓱᐊᕐᓂᕐᒧᑦ ᐱᓕᕆᔩᑦ 


